
Ar Carol der fünfft / von
ST NENNT Gottes gnaden Rom. Keyſer / zů allen zeiten me

Der 2 rer des Reichs / inGermanien / Hiſpanien / beyder

M, n, , 8 Seeilien / zů Jeruſalem / zůHungern /Dalmatien /
M X VS ) Eroatien etc . Koͤnig / Ertzhertzog zů oͤſterꝛeich/ Her

tzog zů Burgund etc . Gꝛaff zů Habſpurg / Flandern vnd Tyrol . Dieweil vnſer

pfücht / darzů vns Göttliche für ſehung geoꝛdnet / fürnemliche vꝛſach erfoꝛdert / nit

allein vnſers heyligen Roͤm. Reichs grentzen zů bewaren / ſchützen vñ ſchirmen / vn
ſern vnderthonen friden zů ſchaffen /ſonder auch alle andere ſachen vnnd hendel zů

maͤſſigen /regieren vnd verwallten / die tugend mit außtilgung der laſter / vnnd die

weißheyt mit freien künſten ʒů fürdern / ſollen wir ſoͤlchs mit ſonderm vleiß vñ ernſt

meniglichem jnbilden vnd zů verſton geben . Vnd fo dann hiezů erhaltene vnd ver¬

laßnẽbůcher ſonders dienſtlich / außwelchen / alsaußeinem vnerſchoͤpfften bꝛuñen /
die aller ſchoͤnſten exempel vnſers gantzen lebens / auch gewiſſeſte / ſicherſte vñ recht¬

geſchaffne radſchlaͤg gantz reichlich herauß flieſſen / haben wir erſtlich für billich /
nijtzlich vnd notwendig geacht vnnd angeſehen / z verhüten ſo yemands an diſen

handel etwas vleiß / koſten / müevnd arbeyt legte das jm ſoͤlche gemeine gůtthat nit

nachteylig noch ʒů ſchaden reychen ſollte . Derhalben als vns vn ſer vñ des heyligen

Reichs lieber vnd getrewer Michael Iſingrin /Trucker zůBaſell / fͤrtragen laſſen /
wie das er voꝛhabens / ettliche allte vnd newe lobliche vñ nützliche bücher zů gemei¬

nem nutz der ſtudierenden außgeen zů laſſen / aber er beſoꝛgte das ander ſoͤlcheſeine

bůcher jm on vꝛſach oder verwegenlich nachtrucktend / welchs dañ zů ſeinẽ groſſen

ſchaden reychen möcht. Hierauff hatt er von vns demuͤtiglich begert ſicherheyt / das
jm ſoͤlche feine bücher vnbillich vñ ver derblich niemands nachtrucke / ihm berathen
vnd beholffen zů fein. cDabenwir fein bitt gnediglich gehoͤꝛt/ vnd damit er ſchadens

gefreiet /auch gemellte feine bücher mit groͤſſerm vleiß vnd ernſt trucken vnd an tag

komen laſſen moͤge/gepieten vnd woͤllen wir deßhalb hie mit diſem vnſerm offentli

chen Edict vñ Mandat / dasvon niemands in kein weiß noch weg / ſoweit ſich vn¬

ſers heyligen Reichs grentzen erſtrecken / was er Michael Iſingrin für fürnemer vñ

wolgeachter autoꝛen bißher getruckt / vnd auch in den nechſten zehen gantzen jaren

nach einander trucken mag / ſieſeyen in was ſpꝛaach ſie woͤllen/ inden nechſten fünff

jaren weder nachtrucken / noch durch einigen außzug bekürtzen laſſen etc . auch die

an andern oꝛten nachgetruckt / in vnſer vñ des heyligen Roͤmmiſchen Reichs gren¬

tzen /weder heimlich noch offentlich verfuren / peyl haben / noch verkauffen ſollen /
bey peen fünff marck purß loͤtigs golds / deren halber teyl vnſerer Camer / als zur be

lonung ſöͤlchen betrug zů rechen / derander halb teyl aber zůtroſt vnd ſchutz dem be¬

trognen / gefallen /mitſam pt verlierung derſelbigen nachgetruckten büchern / fo ge¬

meter Michael Iſingrin / esſey an welchen oꝛten es woͤlle/ ſelbs oder durch die ſei¬
nen ankom̃en / erobern / oder mit hilffeiner oberkeyt deſſelbigen oꝛts / oder on ſoͤlche

oberkeyten behendigen vnd zů feinem gewalt bꝛingen vnnd beziehen mag . Des

3ů vꝛkund haben wir diß vnſer Edict vndMandat mit eygener hand vnderſchꝛi¬
ben / vñmit vnſerm angehenckten ſigel bewaren laſſen . Datum in vnſer ſtatt To¬

let / den achtzehenden Soꝛnungs / im Tuſent fünff hundert neun vnnd dꝛeiſſigſten /
vnſers Keyſerthumbs im neunzehenden / vnd vnſerer Reichen im vier vnd zwen¬

tzigſten jar .

